
Демография сатылары 

Халық санының өзгеру сипатына қарай 4 сатыға бөледі. Бiрiнші сатысы кезiнде өлiм мен туылу күрт 

төмендейдi бiрақ өлiм коэффициентiнің төмендеуi туу коэффициентiнiң төмендеуiнен алда болады. 

Сондықтан, халықтың өсiмi артады. Мұндай жағдай көптеген дамушы елдерде қалыптасып отыр, ал дамыған 

елдер бұл кезеңнен XX ғасырдың ортасында өтiп кеттi. Екiнші сатысында өлім минимумға жетедi де, одан 

төмендемейдi, бiрақ туылу төмендей бередi. Сондықтан, халық өсімі баяулайды. Үшіншi сатысында халықтың 

қартаюына байланысты өлім коэффициентi артады, сонымен қатар туылудың төмендеуi баяулайды. Үшiнші 

сатының соңына қарай туу коэффициентi халықтың жай көбеюiнiң деңгейiне жақындайды, ал өлiм 

коэффициентi бұл деңгейден төмен болып қалады, себебi халықтың жастық құрамы әлi де тұрақты емес. 

Экономикалық жағынан дамыған елдер өтпелi кезеңнiң осы сатысына жақын. Төртiншi сатысында өлiм 

коэффициентi арта отырып, туу коэффициентіне жақындайды да, демографиялық тұрақтану аяқталады.  

Демографиялық дағдарыс – халық санының күрт өзгеруі.  Демографиялық дағдарыс ретінде халық 

санының азаюы да, шектен тыс өсуі де жатады.  

 Бірінші жағдайда туу көрсеткіші халық санының өсуінен төмен деңгейге түседі.  

 Екінші жағдайда, халық саны шектен тыс өскен кезде, демографиялық дағдарыс – бұл 

аймақтың өз тұрғындарын өмір сүруге қажетті ресурстармен қамтамасыз ете алмауы. 

